
IBILGAILU ERABILIEN ESKUALDAKETA 

620-TV EREDUA BETETZEKO JARRAIBIDEAK 

 

 
 

 

Ibilgailu erabiliak erosteagatik egin beharreko ondare eskualdaketa eta egintza juridiko 

dokumentatuen gaineko zergaren autolikidazioetarako erabiltzen da eredu hau. Eredua 

aurkeztu eta kuota ordaindu ondoren, ibilgailuaren titulartasuna aldatu ahal izango da 

Probintziako Trafikoko Buruzagitzan. 

Arabako Foru Aldundiari aurkeztu behar zaio autolikidazioa, baldin eta eroslea pertsona 

fisikoa bada eta ohiko bizilekua Araban badauka, edo eroslea pertsona juridikoa bada eta 

zerga egoitza Araban badauka. 

BETETZEKO JARRAIBIDEAK 

Aplikaziora sartzeko, bitarteko hauetakoren baten bidez identifikatu behar da: BAK, BAKQ edo ziurtagiri elektronikoa 

(DNIe, IZENPE, FNMT-RCM) 

Aplikazioan sartu ondoren, "+ Eredu berria" botoia sakatu behar da eredua aurkezteko. 

 

Eroslea 

Eroslearen datuak bete behar dira (zergaren subjektu pasiboa, ordaindu behar duena) 

Arabako zergadunen erroldan erregistratuta egon behar du. 

Saltzailea 

Ibilgailuaren saltzailearen datuak bet behar dira. Jarritako saltzailea ez badator bat Trafikoko Zuzendaritza Nagusian 

ageri den titularrarekin, ezin izango da autolikidazioa bide horretatik aurkeztu, eta erosleak edo baimendutako 

pertsonak, hitzordua eskatu ondoren, Foru Ogasunaren bulegoetara joan beharko du honako agiri hauekin: 

• erosleak eta saltzaileak sinatutako salerosketa kontratua 

• eroslearen IFZren fotokopia 

• ibilgailuaren zirkulazio baimenaren fotokopia 

• ibilgailuaren fitxa teknikoaren fotokopia 

 

Aurkezlea 

Aurkezlea ibilgailuaren eroslea bera edo mota horretako autolikidazioak aurkezteko baimena duen gestoria bat den 

adierazi behar da. 

Ibilgailuaren datuak 

Lehenik eta behin, ibilgailu mota hautatu behar da. Aurkezle partikularrek (baimendutako gestoriak ez direnek) 

erositako ibilgailua turismo bat, lur orotako ibilgailu bat, motozikleta bat edo ontzi bat bada bakarrik aurkez dezakete 

eredua; bestela, hitzordua eskatu ondoren, Foru Ogasunaren bulegoetara joan beharko dute, lehen adierazitako 

agiriekin. 

Eredua betetzen eta bidaltzen den eguna izango da eskualdaketaren data. 

Adibide honetan, automobil bat hautatu da. Turismoa edo lur orotakoa hautatu behar da sailkapenean. 

Jarraian, ibilgailuaren matrikula adierazi behar da, eta luparen ikurra sakatu. 

 

Matrikula idatzi ondoren, Trafikoko Zuzendaritza Nagusian erregistratutako ibilgailuaren datuak eta eskualdaketaren 

unean aplikatu beharreko batez besteko salmenta prezioen taula kontuan hartuta, aplikazioak modelo posible batzuk 

eskaintzen ditu, eta, horien artean, erositako ibilgailuari dagokiona hautatu behar da. 

Ibilgailuaren salerosketa prezioa eta motor mota ere adierazi behar dira. Adibidean, modelo zehatz bat hautatu da, 

gasolina motor mota eta 500,00 euroko salerosketa prezioa. 

Likidazioaren datuak 

Pantaila honetan zergaren likidazioa agertzen da. Erosketa prezioa eta aplikatu beharreko batez besteko salmenta 

prezioen taulak alderatuta, bien arteko baliorik handiena izango da likidazio oinarria. 

 

"Amaitu" botoia sakatuta, aurkeztuko den ereduaren emaitzara eta ordainketa aukeretara sartzen da. 

620 ereduaren emaitza 

Pantaila honetan, bi ordainketa motaren artean hautatu daiteke: telematikoki edo ordainketa gutun bidez. Horrez 

gain, autolikidazioa aurkezteko zenbait modu daude: 

Aurkezpen telematikoa 

1º. "Ordaindu telematikoki" botoia sakatuta, Euskal Administrazio Publikoaren ordainketa pasabidera sartzen da, 

eta han ordaintzen da kuota. 

2.. Erosleak eta saltzaileak sinatutako salerosketa kontratua erantsi behar da. Beharrezkoa iritziz gero, beste agiri 

mota batzuk ere erantsi daitezke. 

"Aukeratu fitxategia" botoia sakatuta, erabiltzen ari zaren ekipoaren arakatzailera sartuko zara, eta, haren 

bidez, fitxategia hautatu beharko duzu eransteko. 

Erantsi ondoren, ✓  botoia sakatu behar da onartzeko. 

 

3º. Ondoren, bidalketa baieztatzen da. 

4º. Une horretan, bidalitako autolikidazioaren PDF bat sortzen da, eta komeni da hura gorde edo inprimatzea, 

aurkezpenaren eta ordainketaren frogagiri gisa. 

5º. Autolikidazioa bidali ondoren, ibilgailuaren titulartasuna aldatu ahal izango da Probintziako Trafikoko 

Buruzagitzaren bulegoetan, aldez aurretik gure bulegoetara joan beharrik gabe. 

Aurrez aurreko aurkezpena 

1º. "Inprimatu ordainketa gutuna" botoia sakatuta, ordainketa gutuna inprimatzen da. Une horretan, 

autolikidazioaren datuak Foru Ogasunera bidaltzen dira. 

2º. Autolikidazio aurkezten amaitzeko, zorra ordaindu behar da finantza erakunde laguntzaileren batean, eta Foru 

Ogasunaren bulegoetara joan, hitzordua eskatu ondoren, honako agiri hauekin: 

• baliozkotze mekanikoa edo finantza erakundearen zigilua den ordainketa gutuna, zerga zorra ordaindu dela 

egiaztatzen duena 

• erosleak eta saltzaileak sinatutako salerosketa kontratua 

3º. Autolikidazioa bidali ondoren, ibilgailuaren titulartasuna aldatu ahal izango da Probintziako Trafikoko 

Buruzagitzaren bulegoetan, aldez aurretik gure bulegoetara joan beharrik gabe. 

 

 


